
 

 

 

22 Mai 2019 

Annwyl Nick, 

Cynigion cyllidebol blynyddol cyrff a ariennir yn uniongyrchol 

Diolch i chi am eich ymateb ar 1 Mai 2019, yn cynnig sylwadau ar y Memorandwm 

Cyd-ddealltwriaeth drafft arfaethedig rhwng y Pwyllgor Cyllid a Chyrff a Ariennir 

yn Uniongyrchol ar gyfer paratoi cynigion cyllidebol blynyddol.  

Trafododd y Pwyllgor Cyllid eich ymateb, ynghyd ag ymatebion gan y cyrff eraill a 

ariennir yn uniongyrchol a’r Gweinidog Cyllid a’r Trefnydd yn ein cyfarfod ar 15 

Mai 2019. 

Ystyriodd y Pwyllgor Cyllid sylwadau’r cyrff yn ofalus ac mae wedi cytuno i 

gyhoeddi 'Datganiad o Egwyddorion' fel canllaw iddynt ei ystyried wrth baratoi eu 

cynigion cyllidebol blynyddol yn hytrach na Memorandwm Cyd-ddealltwriaeth 

ffurfiol.  

Er bod y Pwyllgor Cyllid yn cydnabod natur annibynnol y cyrff a ariennir yn 

uniongyrchol, ein cyfrifoldeb ni yw craffu ar eu cynigion cyllidebol blynyddol a 

chyflwyno adroddiad arnynt. Mae’r Pwyllgor Cyllid yn credu y bydd y canllaw hwn 

yn helpu’r cyrff dan sylw i sicrhau bod eu cyllidebau’n dryloyw, yn ddarbodus ac 

yn adlewyrchu’r cyfyngiadau sy’n wynebu’r sector cyhoeddus ehangach a 

gobeithio y bydd y cyrff yn ymrwymo’n llawn i lynu wrtho.   

 

Nick Bennett 

Ombwdsmon Gwasanaethau Cyhoeddus Cymru 

Mae'r Datganiad o Egwyddorion ar gael ar wefan y Pwyllgor Cyllid yn:  

http://www.senedd.cynulliad.cymru/documents/s88393/Datganiad%20o%20Egwy

ddorion%20-%20Mai%202019.pdf 

Yn gywir 

 

Llyr Gruffydd AC 

Cadeirydd 

Croesewir gohebiaeth yn Gymraeg neu Saesneg. 

We welcome correspondence in Welsh or English 

